
2 Innleiing 

Dette dokumentet utgjer Vik kommune sin økonomiplan for 2022ï2025 og årsbudsjett for 2022 

i tråd med kommunelova § 14-4. Økonomiplanen og årsbudsjettet skal vise kommunestyrets 

prioriteringar og løyvingar og dei måla og premiss som økonomiplanen og årsbudsjettet bygger 

på. Dei skal også vise utviklinga i kommunen sin økonomi og utviklinga i gjeld og andre 

vesentlege langsiktige forpliktingar. Vedtaket om årsbudsjett skal angi kor mykje lån som skal 

takast opp i budsjettåret. Økonomiplanen og årsbudsjettet skal setjast opp i balanse og vere 

realistiske, fullstendige og oversiktlege. 

Det er framleis krevjande å setje opp eit budsjett og ein økonomiplan som er i balanse utan å 

nytte disposisjonsfond. Store investeringar dei neste åra gjev utfordringar som krev vanskelege 

prioriteringar i tida framover. Det vil ikkje vere rom for alt som er ynskjeleg å få til, men heller 

det som må/bør verte prioritert inn. 

Kommunestyret legg opp til bruk av ordinært-disposisjonsfond på kr. 3 784 689 i 2022 og kr. 

4 000 000 av eit nyoppretta konsesjonskraft-disposisjonsfond. Samtidig er det budsjettert med 

å setje av kr. 15,2 mill. av konsesjonskraftinntektene til det nyoppretta konsesjonskraft-

disposisjonsfondet for å sikre seg mot svingingar i konsesjonskraftinntekter som går inn i 

driftsbudsjettet i åra frametter. Dette grunna prognose for høgare inntekter på dette i dei neste 

åra. Det er viktig å ha stabilitet i drifta og ikkje risikere opp- og nedbygging av tenestetilboda 

dei enkelte år. Netto tilsvarar dette ei avsetjing til disposisjonsfond med kr. 7,4 mill. i 2022. 

Kommunen når difor krava til sunn kommuneøkonomi med eit netto driftsresultat på om lag 

2,5%.  

Etter kommunestyret sitt vedtak er økonomiplanen i balanse ved å nytte kr. 14,3 mill. frå det 

ordinære disposisjonsfondet i løpet av heile planperioden 2022-2025. Det vert samstundes sett 

av meir til konsesjonskraft-disposisjonsfondet i perioden. 

Korona-utfordringane som kommunen har hatt i 2020  og 2021 reknar vi med vil framleis kunne 

påverka driftsåret 2022, sjølv om vi håper alle at det verste er overstått. Så lenge det framleis 

er uvaksinerte blant oss og at det kjem nye variantar av viruset, så vil det vere eit behov for 

kommunal fokus. Det er vanskeleg å spå korleis utviklinga vert vidare. Staten har sagt at 

kommunane skal få kompensert for meirutgifter knytt til pandemien. Det har vore gode 

ordningar for dette i 2020 og 2021. 

Kommunen har også denne gongen utarbeida ein budsjett- og økonomiplan som er basert på eit 

normalår (dvs. heilt utan Korona). Dei midlane som evt. vert avsett til kommunen frå staten er 

difor det vi treng for å auke opp drifta (utover normalbudsjettet) innanfor dei mest råka 

områdene i kommune.  

Dei siste 6 åra har staten kutta i kompensasjonsordninga for ressurskrevjande brukarar under 

67 år. Alle kommunane får difor mindre refundert i 2022 enn dei gjorde i 2021. Dette gjeld 

sjølvsagt også Vik. I tilleggsnotatet frå ny regjering har dei reversert denne endringa, dette vart 

ståande i stortingshandsaminga. Vi fekk kr. 500 000 i ekstrakompensasjon i 2021 grunna ein 

ordning for kommunar under 3200 innbyggarar og med høge utgifter på området. Denne 

ordninga er også med i statsbudsjettet for 2022, men det er uklart om vi får noko i 2022. Dette 

synleggjer at vi har svært høge utgifter på ressurskrevjande brukarar i Vik samanlikna med 

tilsvarande kommunar.  

Frå 1.1.22 vil barnevernsreforma starte opp. Dette betyr at kommunane må sjølv dekkje ein 

mykje større del av kostnadane til dei statlege barnevernstiltaka. Hovudtanken er at 

førebyggande arbeid i alle kommunale ledd skal over tid gjere til at det vert mindre behov for 

omfattande tiltak i barnevernet. Det er lagt opp til 2 år med overgangsordning der 50 % av 

tilskotet frå statsbudsjettet er rekna basert på faktiske utgifter i 2020 og den andre 50 % er rekna 

etter vanleg nøkkel. For Vik kommune si del, så hadde vi svært låge utgifter i 2020 og har fått 

ein auke i utgiftene i 2021 og inn mot 2022. Dette gjer at vi kjem dårleg ut i fordelinga av desse 

midlane. Vi reknar at kommunen får om lag kr. 3 mill. i auka utgifter til barnevern i 2022, 

samanlikna med 2020 og 2021. Barnevernsreformen skulle vere «fullfinansiert», men vi ser at 

dette ikkje gjeld for vår del. Ein oversikt KS har laga for kommunane i Vestland viser at det er 

ein underdekning på godt over kr. 30 mill. samla.  

Kommunen har spesielt 3 områder som kan svinge mykje frå år til år. Det er ressurskrevjande 

brukarar, barnevern tiltak og spesialpedagogiske tiltak i både skule og barnehage. Desse veit vi 

ikkje alltid omfang av før dei dukkar opp. Det er ofte desse som spel inn i dei tertialvise 

korrigeringane på tenesteområda. Resten av drifta er lettare å berekne frå år til år. Kommunen 

har ei plikt til å levere forsvarlege tenester. Nokre av desse tiltaka kan bli svært kostbare. 

Det er store etterslep på vedlikehald, og investeringsnivået (utover det på sjølvkostområda) dei 

siste åra har vore lågt. Kommunestyret har vidare lagt til grunn at Vik kommune skal driva 

aktivt utviklingsarbeid for å snu den negative folketalsutviklinga. Redusert folketal reduserer 

utgiftsbehovet, og ein blir tvinga til å redusera kostnadsnivået i tråd med reduserte inntekter. Vi 

må difor vere budd på å sjå driftsbudsjettet og investeringar opp mot dei demografiske trendane 

i kommunen. Mange kommunar er midt oppe i denne prosessen nå. Den einaste vekstgruppa i 

Vik kommune er dei over 67 år. Vik har også høgast prosent over 80 år i heile Sogn og vi ligg 

difor også høgt nasjonalt. Utbygginga av VHO-prosjektet er difor ein heilt naudsynt investering 

med tanke på å handtere denne utviklinga på ein mest mogeleg effektiv måte i åra som kjem. 

Vi må bli meir effektive i drifta innanfor pleie- og omsorg i åra frametter. Rådmannen har lagt 

inn eit tiltak for å sjå på vedtaka innanfor heimebaserte tenester og kvalitetssikre desse. Vi må 

også sjå på korleis vi kan drive meir rasjonelt og samstundes halde oss innanfor dei lovkrava 

som finns. Vi har ikkje råd til å ha eit servicenivå som ligg over det som andre kommunar har. 

Vi må finne balansegangen her. 

Statsbudsjettet som Solberg regjeringa la fram 12.10.21 vart justert 8.11.21 av ny regjering. 

Dette vert ikkje ferdig handsama i Stortinget før 13. desember, så det er ein del uvisse knytt til 

endeleg budsjett for kommunane. Dette skjer seint i prosessen med budsjett- og økonomiplan 

for kommunane slik at det kan vere noko som ikkje vert med i årets budsjettdokument. Vi har 

lagt inn føresetnadane frå ny regjering i budsjett- og økonomiplan. Dette har gjeve ei forbetring 

frå det fyrste framlegget. Rådmannen orienterte undervegs i handsaminga på vesentlege 

endringar. Det same gjeld endelege tal for eigedomsskatt på kraftverk. Dette vart ikkje publisert 

før heilt i slutten av november, og difor for seint til å få med i dei opphavlege kommunale 

dokumenta. Kommunen berekna ein nedgang på kr. 1,3 mill. grunna signal frå LVK i saka, 

endelege tal synte ein nedgang i eigedomsskatt frå kraftverk på kr. 1,8 mill. i 2022 i høve 2021. 

Dette er ei viktig inntekt for mange kommunar. Dette har vore påklaga av kommunane og LVK. 

Kommunen sine inntektsføresetnader er godt utnytta. Økonomisk balanse må ein difor skaffa 

seg gjennom kostnadsreduksjonar. Når alle kraftrelatert inntekter går direkte inn i 

driftsbudsjettet, så er vi eksponert for svingingar i kraftprisane. Det er difor viktig å prøve å 

stabilisere inntektene frå konsesjonskrafta som går direkte inn i driftsbudsjettet, med eit «tak» 

på kva som kan nyttast direkte inn i driftsbudsjettet frå 2022, på kr. 15 mill. Alt utover dette 

bør gå inn i eit eige fond (for konsesjonskraft inntekter), slik at kommunen kan spare i gode år 

og bruke i dårlege år. I 2022 er det budsjettert med å kunne avsetje kr. 15,2 mill. til dette fondet.  

Gjennom heile 2021 har det vore jobba med å gjennomføra ei tiltakspakke som vart vedteken 

av kommunestyret ved budsjetthandsaminga i desember 2020. Det viser seg likevel at 

utfordringane er store også ved inngangen til 2022.  

I budsjett 2022 og økonomiplan 2022-20225 er det gjort vedtak om tiltak som summerer seg 

slik i planperioden: 

Tiltak økonomiplanperioden 2022-2025 2022 2023 2024 2025 

Rådmann og politiske styringsorgan -100 000 -350 000 -100 000 -350 000 

Stab og fellesfunksjonar 388 000 453 000 453 000 453 000 

Oppvekst 1 435 000 3 482 460 4 019 460 4 789 460 

Helse og velferd -270 000 2 145 000 2 145 000 4 145 000 

Tekniske tenester -15 000 1 366 000 1 656 000 2 739 000 

Plan og forvaltning -200 000 300 000 300 000 300 000 

Sum 1 238 000 7 396 460 8 473 460 12 076 460 

Tiltaka som det er gjort greie for i plandokumentet må følgjast tett opp og vil ha konsekvensar 

både for kvalitet, tilgjengelegheit og service. Kommunestyret meiner likevel at dei kommunale 

tenestene framleis vil vera forsvarlege og stetta lovkrava. Også komande år, 2022, må brukast 

til å gjennomføra nødvendige prosessar slik at tiltaka kan få dei økonomiske konsekvensane 

som det er lagt opp til. Vi må også kontinuerleg sjå på nye tiltak som kan gjere drifta meir 

kostnadseffektiv. Tett samarbeid mellom leiinga og dei tillitsvalde er føresetnaden for å lukkast. 

Det er eit høgt investeringsnivå i økonomiplanperioden. I budsjettåret 2022 er det mange heilt 

naudsynte investeringar som må takast. Kommunestyret har prioritert investeringar som må 

gjerast for å halde drifta gåande innanfor dei lovverk som vi har. Dette gjeld krav frå miljøretta 

helsevern på Fresvik barnehage, krav til utbetring av ventilasjonsanlegg etc. på Vik barnehage 

m.m. Berre desse tiltaka er i sum såpass store at vi ikkje burde hatt fleire investeringar inne i 

2022 om vi skal å halde oss til kr. 7 mill. utover sjølvkost og VHO-prosjektet. Det er likevel 

fleire andre investeringar som må takast i 2022 og som er vanskelege å flytte fram i tid eller 

stryke. Samla i økonomiplanperioden ligg vi 10,7 mill. kr over ramma vi sjølve har sett (38,7 

mill. kr mot 28 mill. kr).  

Kommunen må ha som mål å kvitte seg med areal/bygg som ikkje er i aktiv bruk for å levere 

kommunale tenester. Det vert utgifter på alle bygg som framleis må ha vedlikehald og drift. Vi 

får naturleg nok ikkje henta ut alle gevinstane som gjeld forvaltning, drift og vedlikehald (FDV) 

før desse går heilt ut av den kommunale portefølje.  

Folketalet i Noreg veks, medan folketalet i Vik har vorte redusert dei siste åra. Få kommunar i 

fylket har hatt større nedgang i folketalet enn Vik kommune. Prognosane for folketalsutvikling 

framover er også negative for Vik kommune sin del. På sikt fører dette til at veksten i 

kommunen sine inntekter, eks. eigedomsskatt blir vesentleg lågare enn landsgjennomsnittet.  

Utviklinga er tydeleg. Utgiftene aukar meir enn inntektene (om vi ser bort ifrå svært høge 

kraftinntekter dei neste åra), og kommunen har store investeringsbehov som må 

lånefinansierast. Det er difor nødvendig å ta grep for å tilpassa utgiftene til inntektene. 

 

Særskilte utfordringar  

Bustad 

Bustadmassen i Vik er ikkje godt tilpassa faktisk husstandsstorleik og venta utvikling mot fleire 

små husstandar. Det er for få småbustader (leilegheiter/rekkehus) i høve til tal einebustader. 

Det er også for få bustader til leige. Mangel på eigna bustader er no ein flaskehals og eit mogeleg 

hinder for tilflytting. I plansamanheng blir det lagt til grunn ei fordeling mellom einebustader 

og småbustader. Det er i kommuneplanen lagt opp til ei satsing på Vangsnes som 

utbyggingsområde for å avlasta Vik sentrum/Flatbygdi. Bygging av konsentrerte småbustader 

vil i hovudsak skje som fortetting i Vik sentrum. Tenål er i kommuneplanen peika ut som 

bustadområde for einebustader i Vik sentrum. Området er ferdig regulert og sal av tomter er 

godt i gang.  

Samferdsle og kommunikasjonar 

Samferdsle og kommunikasjonar er kanskje den største utfordringa for Vik kommune. I 

kommuneplanen sin samfunnsdel er det peika på fylgjande utfordringar: 

¶ Usikker RV 13 over Vikafjellet. 

¶ Dårleg ferjefrekvens og ingen nattferje til/frå Vangsnes. 

¶ Ras utsett FV 5602 Vangsnes-Fresvik og FV 5600 Vik-Arnafjord. 

¶ Dårleg breibandsdekning og mangelfull mobildekning. 

Breibandsdekninga er blitt vesentleg betre ved at det er etablert fiber i Vangsnes, Feios, Fresvik, 

Arnafjord og Vik sentrum. Det siste var utbygging i dalane i Vik. Det er berre Finden og 

Simlenes som står att utan fiberløysing. 

Mobildekninga er ikkje tilfredsstillande i deler av kommunen. Her arbeider kommunen aktivt 

med å rette dette før koparnettet til Telenor vert lagt ned. 

Tunnel mellom Vik og Vangsnes, Goteviktunnelen, vart opna vinteren 2020. Trass i desse 

positive utviklingstrekka, er det framleis uløyste kommunikasjonsutfordringar. Særskilt blir det 

ustabile sambandet sørover mot Voss sett på som den største hindringa for ei meir positiv 

utvikling av Vik-samfunnet. Ved rullering av NTP våren 2017 fall Vikafjellstunnel ut av 

prioriteringa, og er no ikkje inne i nokon del av planen. Det vart i 2021 jobba aktivt for å få 

denne inn igjen i NTP. Regionrådet har sendt ein felles uttale der Vikafjellstunnelen er prioritert 

høgt. Førebels er tunnelen framleis ikkje med. 

Beredskap 

Kommunen utgjer det lokale fundamentet i den nasjonale beredskapen. Kommunen har eit 

generelt og grunnleggjande ansvar for å ta i vare tryggleiken innanfor sitt geografiske område. 

Kommunen har beredskapsplikt med krav til beredskapsførebuingar på ulike område. 

Kommunen er pålagt å ha ein heilskapleg risiko- og sårbarheitsanalyse. Arbeidet med å 

utarbeida ein slik heilskapleg ROS-analyse vart fullført i 2018. På alle område der kommunen 

har eit ansvar skal det gjennomførast risiko- og sårbarheitsanalysar for eiga verksemd slik at 

ein til ei kvar tid kjenner risikoområde og fare for uønska hendingar. Ein ser også tendensar til 

at ekstremver i større grad enn tidlegare set tryggleik og drift av infrastruktur og viktige 

samfunnsfunksjonar på prøve. Statlege styresmakter har særskilt fokus på bortfall av straum og 

telekommunikasjon, samt flaum og skred. Statsbudsjettet for 2022 gav ikkje vesentlege aukar 

til sikring ifb. skred og flaum. 

Kommunen sin beredskapsplan er også revidert i 2018. Fylkesmannen gjennomførte tilsyn på 

beredskapsområdet i 2018. Tilsynet avdekka ingen avvik, men ein merknad som vart fylgt opp. 

Det er gledeleg at fylkeskommunen i 2020 har vedteke eit medansvar for å løyse situasjonar 

med transportløysingar når det skjer ras på dei utsette fylkesvegane våre. Dette har tidlegare 

vore ein stor utfordring. Det har vore 2 rassituasjonar hittil i 2021 som har utløyst behov for 

persontransport med båt. Dette var i påsken og i haustferien. Fyrst på fylkesvegen inn mot 

Arnafjord og den siste på fylkesvegen mellom Vangsnes og Feios. Samla kostnad til dette var 

på kr. 144 000 for samla 6 dagar med persontransport, så vår del vert kr. 72 000. 

Koronasituasjonen i 2020 og 2021 har vist behovet for gode planar for pandemiar. Kommunen 

har oppdatert sin plan for dette i 2020/21. Denne pandemien har vore den største nasjonale 

utfordringa sidan krigen og kommunane har fått gode tilbakemeldingar på at dette har vore 

handtert profesjonelt og effektivt i den tida som har vore. Vik kommune har eit apparat som 

står rede til einkvar tid for å avgrense eitkvart tilfelle av smitte i kommunen. Vi er godt førebudd 

på nye utfordringar i 2022.  

Næringsutvikling 

Vik kommune treng fleire arbeidsplassar både som grunnlag for folketalsauke, og for å ha 

varige arbeidsplassar til tilflyttarar. Mange verksemder i kommunen er nasjonalt og 

internasjonalt leiande innan sine område. Felles for desse er at dei er det vi gjerne kallar 

kompetansearbeidsplassar. Desse verksemdene utgjer mange arbeidsplassar og er viktige for 

kommunen.  

Til kompetansearbeidsplassar kan det vera ekstra utfordrande å skaffe arbeidskraft. Mange av 

bedriftene har kompetanse det allereie er stor konkurranse om, og der det er venta auke i 

sysselsettinga. For at bedriftene i Vik skal kunna utvikla seg, må Vik kommune vera lyttande 

til innspel frå dei og leggja til rette på ein best mogeleg måte. 

Sysselsettingsgraden i Vik kommune er høg, faktisk mellom dei høgaste i landet. Dette fordi 

næringane samla sett framleis har same aktivitetsnivået trass i sterk folketalsnedgang. Vik er 

også ein av dei kommunane der næringslivet samla har klart seg best gjennom Korona-

situasjonen i 2020 og 2021, sjølv om det sjølvsagt er ein del innanfor spesielt reiseliv som har 

merka ein klar nedgang. Det er kome ein statlege kompensasjonsmidlar til spesielt 

reiselivsnæringa i denne perioden. Me er difor og blant dei kommunane i landet som har lågast 

arbeidsløyse. Høg sysselsettingsgrad kombinert med låg arbeidsløyse kan medverka til at 

arbeidsgjevarane er meir tilbakehaldne med å utvida aktiviteten sin. 

Vik kommune har ei særskilt utfordring når det gjeld nedgang i folketalet, og særs skeiv 

aldersfordeling. Nærings- og utviklingsarbeid er difor særskilt viktig som motvekt til denne 

utviklinga. Kommunen sitt «Kraftfond» er ein viktig reiskap i å bidra til å stimulere næringslivet 

til vidare vekst og utvikling. 

Kommunen har frå våren 2021 eit formalisert samarbeid med «Sogn Næring» og Sogndal 

kommune, for å få eit meir regionalt fokus på næringsutviklingsarbeidet i kommunen. Dette 

samarbeidet har fungert godt i 2021 og utkast til ny strategisk næringsplan er no klar til 

handsaming i kommunen.  

Busetjing av flyktningar 

I perioden 2014-2017 busette Vik kommune 60 ordinære flyktningar og 6 einsleg mindreårige. 

Dette har stoppa heilt opp sidan den gongen og kommunen er i prosess med å bygge ned 

mottaksapparatet, grunna nedgang i integreringstilskotet. 

Kommunane vart råde den gongen til å setje av midlar frå integreringstilskota på fond, sidan 

det kom mest midlar i dei fyrste åra og mindre i dei neste åra. Dette hadde ikkje Vik økonomi 

til den gongen, slik at midlane gjekk rett inn i drifta dei fyrste åra. Desse midlane har nok vore 

med å «vere ein buffer» for økonomiske utfordringar i desse fyrste åra. Når midlane no skal 

reduserast så kraftig i sluttfasen av integreringa, så vert dette ein stor økonomisk utfordring for 

kommunen å redusere drifta tilsvarande. 

Vik kommune hadde i dei mest aktive åra både gjennom organisering og bemanning lagt opp 

til å bli ein stor busetjingskommune. Busetjing av flyktningar var ei av hovudsatsingane i 

tilflyttarprosjektet, og sett på som eit tiltak mot folketalsnedgangen. Folketalsauken i 2016 kom 

som eit direkte resultat av denne strategien. Med dei signala som no er komne i høve til 

busetjing framover, må denne strategien forlatast, og både organisering og bemanning vil bli 

kraftig redusert. Reduserte flyktningstraum nasjonalt og prioritering av større kommunar, er 

hovudårsaka til situasjonen. 

3 Tilhøvet til kommuneplanen ï samfunnsdelen og planstrategi 

Plan- og bygningslova stiller krav om at kommunestyret skal, minst ein gong i valperioden, og 

seinast innan eitt år etter konstituering, utarbeida og vedta ein kommunal planstrategi. 

Planstrategien bør omfatta ei drøfting av kommunen sine strategiske val i høve til 

samfunnsutvikling, derunder langsiktig arealbruk, miljø utfordringar og ei vurdering av 

kommunen sine planbehov i valperioden. Kommunen skal i planprosessen innhenta synspunkt 

frå statlege og regionale organ og nabokommunar. Ved handsaminga av planstrategien skal 

kommunestyret ta stilling til om gjeldande kommuneplan eller deler av denne skal reviderast, 

eller om planen skal vidareførast utan endringar. Strategien legg også føringar for alle 

kommunale sektorar sitt behov for å revidere, rullere eller utarbeide nye  kommunedelplanar 

og  temaplanar samt   kommunale reguleringsplanar.  

Vik kommune sin gjeldande planstrategi vart vedteken i februar 2021.  I «Planstrategi for Vik 

kommune 2020-2023»  er det vedteke at kommuneplanen sin arealdel skal reviderast ferdig. 

Dette arbeidet er starta opp og planprogrammet vart vedteke av kommunestyret den 21.6.2018. 

Arbeidet med revisjon av arealdelen har vore forseinka i høve til målsetjinga som vart sett i 

planprogrammet. No vert det sett fokus på å få ferdig arealdelen i løpet av 2022. Det er opna 

for kjøp av teneste for å bistå i arbeidet i 2022. Vi er sårbare på plansida med berre ein 

sakshandsamar innan dette fagfeltet. Samfunnsdelen av kommuneplanen er utsett til etter at 

arealdelen er ferdigstilt. Dette med bakgrunn i at det er viktigast å få ein oppdatert og relevant 

arealplan, slik at kommunen kan få meir fortgang i til dømes utvikling av nye næringsareal og 

anna naudsynt arealutvikling i kommunen. Dette vil gjere behovet for mange dispensasjonar 

mindre og gjere planprosessane kortare. 

Det er lagt opp til at økonomiplanen skal reknast som handlingsdelen av samfunnsdelen til 

kommuneplanen. Ved framtidig revisjon av samfunnsdelen vil denne kopling koma tydlegare 

fram.  

4 Klimaomstilling  

«For å begrense den globale temperaturstigningen i tråd med Parisavtalen må store 

utslippskutt på plass før 2030, og i 2050 skal vi være et lavutslippssamfunn» (Klimakur 2030, 

M-1625/2020). Fylkestinget vedtok 29.9.2020Utviklingsplan for Vestland 2020-2024 som set 

strategisk retning for utviklinga i fylket dei neste fire åra. Utviklingsplanen set seg særs 

ambisiøse mål, mellom anna at klima og miljø skal vere premiss for samfunnsutviklinga i 

Vestland. Vestland skal vere pådrivar for klimaomstilling og nullutslepp innan 2030. 

Regional plan for klima 2022-2035 er under arbeid. 

Kommunen har ei viktig rolle til å medverka til reduserte klimautslepp og energibruk i 

lokalsamfunnet. Kommunen skal vere pådrivar og tilrettelegger for tiltak som bidreg til å nå 

dei nasjonale og regionale måla.  

Kommunedelplanen for energi og klima blei vedteken 9.2.2011 og blei laga for perioden 2011 

ï 2015. Utgangspunktet for dokumentet var eit ynskje om å ha ein reiskap for å sikra 

heilskapsomsyn i saker som vedkjem energi og klima i kommunen, både innanfor kommunen 

sin eigen aktivitet, og innanfor næringslivet og private hushald.  

Dei globale, nasjonale og lokale problemstillingane knytt til klima og energi har endra seg 

mykje sidan 2011. Den gjeldande kommunale planstrategien legg opp til at 

kommunedelplanen for energi og klima blir revidert innan noverande kommunestyreperiode. 

Det er danna ei administrativ arbeidsgruppe som skal jobbe med planen. Målet er å utarbeide 

eit forslag for planprogram innan 2021, for å kunne ta til med klimaplanarbeidet i starten av 

2022. I planen må Vik kommune setje seg eigne mål for reduksjon av klimagassutslepp. 

Formannskapet vedtok i møtet 10.6.2021 (sak 73) i samband med budsjettramma for 2022, eit 

grunnlag for økonomiplanen, at Vik kommune utarbeider eit forenkla klimabudsjett for 2022. 

Dette fyrste klimabudsjettet skal vere avgrensa til Vik kommune som verksemd og berre til 

direkte utslepp. Tanken er at klimabudsjettet i framtida skal kunne fungere som handlingsdel 

for den reviderte klimaplanen. Klimabudsjettet vil då bli utvida til å gjelde kommunen i si 

geografisk utstrekning og både direkte og indirekte klimagassutslepp. 

Klimabudsjett for 2022 (avgrensa til direkte utslepp og Vik kommune som verksemd): 

Utsleppskjelder  Brukt 

indikator  

Berekna 

utslepp 2019 

[kg CO2-

ekvivalentar] 

Del av 

total-

utsleppet 

Reduksjonsmål 

for 2022 

[kg CO2-

ekvivalentar] 

Køyring av 28 

kommunale diesel- 

og bensinbilar 

 

Mengde kjøpt 

diesel og 

bensin 

62 975 52 % 2 2490 

Køyring av private 

diesel- og 

Køyrde km 17 572 15 % 1 952 

bensinbilar i 

jobbsamanheng  

Bruk av maskiner 

på 

kommunalteknikken  

Mengde kjøpt 

farga diesel 

27 973 23 % 3 108 

Eldhuset, 

oppvarming av 

fleire offentlege 

bygg m.m. 

Mengde 

kjøpte pellets 

og fyringsolje 

12 370 10 % 1 711 

SUM  120 890 100 % 29 261 

Den føreslegne utsleppsredukjonen utgjer 24 % av 2019-utsleppet. For å nå målet, bør 

kommunen i 2022 gjennomføre desse tiltak innanfor eiga verksemd: 

1. Lese av km-stand i alle kommunale tenestebilar som går på diesel eller bensin, 

1.1.2022 og 1.1.2023 og skaffe meir detaljert informasjon om bilane (type drivstoff, 

motorvolum, EURO-klasse og perioden for leasingavtalen) for å kunne bruke køyrde 

km som betre indikator for utslepp. 

2. I reiserekningsmodulen i VISMA, kartlegge om det er brukt el-bil til tenestereisene. 

3. I løpet av 2022, ta i bruk økonomisystemet FRAMSIKT og modulen for 

klimabudsjett. 

4. Redusere bruk av kommunale bilar i samband med møte, samlingar og konferansar 

med 25 % (samanlikna med 2019), t.d. ved å delta digitalt, bruke offentleg transport 

eller køyre kollektivt. 

5. Byte ut 4 bilar (bensin el. diesel) med utsleppsfrie tenestebilar, t.d. 2 sjølveigde 

tenestebilar og 2 leasingbilar. 

6. Ved nye leasingavtaler, berre inngå avtaler for utsleppsfrie tenestebilar. 

7. Oppmode dei tilsette om å berre brukar private bilar til tenestekøyring dersom dei er 

elektriske. 

8. Eldhuset: Byte ut dagens reserveløysing som går på fyringsolje med elektrokjel (med i 

budsjettet for VHO) og kjøpe pellets utan torv (som aukar utsleppet). 

9. Byte ut maskiner i kommunalteknisk avdeling som går på fossilt drivstoff til elektrisk, 

t.d. motorsag, ryddesag, m.m. 

Det er i tillegg aktuelt å sertifisere kommunen som miljøfyrtårn, med mål om å reduserer 

kommunen sine indirekte utslepp av klimagassar. Dette kan vere ein viktig faktor i 

omdømmearbeidet, når kommunen i 2022 startar for fullt med klimaplanarbeidet og 

involvering av innbyggarane. Det er dessutan aktuelt å gjennomføre fleire ENØK-tiltak i 

kommunale bygg for å redusere energibruken for oppvarming. 

Allereie i 2020 starta Vik kommune med klimaprosjektet «Sats på sykkel», som har som mål 

å redusere klimagasutsleppet frå vegtrafikk i kommunen ved at fleire på kortare turar brukar 

sykkel i staden for bil. For å oppnå dette blir det lagd betre til rette for bruk av sykkel og 

sykkelparkering, og det blir jobba med omdømmebygging for sykkelen som miljøvenleg 

framkomstmiddel, motivasjon og kunnskapsbygging. Ordninga «Prøv ein el-sykkel!» blei 

etablert på biblioteket i Vik, der innbyggarane i kommune kan låne el-syklar. Når 

klimabudsjettet blir utvida til å gjelde heile kommunen og også indirekte utslepp, må vi finne 

fleire utsleppsreduserande tiltak. 

5 Folketalsutvikling / demografi   

Talmaterialet for folketalsutviklinga / demografien er basert på Statistisk Sentralbyrå (SSB) 

sine statistikkar, både historiske (faktiske) og framskrivne tal.  

Vekstalternativet som er nytta i framskrivingane er både mellomalternativet MMMM og 

LHML alternativet. LHML alternativet er det alternativet som har vist seg å stemme best 

med Vik si historiske utvikling. I 

diagramma på dei neste sidene er LHML 

alternativet vist med ein raud strek som 

krysser søylene. Dei fire bokstavane 

beskriv fruktbarhet, levealder, innanlandsk 

flytting og innvandring.  

I LHML alternativet forventar ein Låg fruktbarhet, Høg levealder, M iddels innanlandsk 

flytting og Låg innvandring. 

 

Oppsummering om folketalsutvikling / demografi 

 

Aldersgrupper 2021 2040 Endring 

0-15 år 459 340 -119 

16-66 år (yrkesaktive) 1 511 1 274 -237 

67 år og eldre   641 730 99 

Innbyggarar  2 611 2 344 -267 

Sjølv dei mest optimistiske prognosane varslar nedgang i folketalet. LHML prognosane, som 

stemmer best med Vik sin historie, varslar om 267 færre innbyggarar i 2040.  

I desse tala ligg at det vert 237 færre yrkesaktive i 2040. Den einaste aldersgruppa som veks 

er dei over 66 år. 

Om tal yrkesaktive blir ein realitet vil det gi både private og offentlege arbeidsgivarar store 

utfordringar med å få tak i nye / erstatte arbeidstakarar. Næringane må ta omsyn til dette i 

planlegginga av si framtid. 

Diagram / tal-materiale: 

 

 
 

 

  2007 2008 2009 2010 2011 2012 2013 2014 2015 2016 2017 2018 2019 2020 Q2 21 

Folkemengde 1. jan 2835 2809 2780 2768 2758 2748 2731 2688 2678 2689 2722 2674 2672 2635 2611 

Levendefødte 33 24 29 34 18 30 22 21 23 22 23 24 24 23 12 

Døde 33 42 37 32 31 48 38 33 33 30 41 38 30 28 19 

Fødselsoverskudd 0 -18 -8 2 -13 -18 -16 -12 -10 -8 -18 -14 -6 -5 -7 

Innflyttinger 71 83 72 68 70 97 79 61 105 104 68 72 71 60 42 

Utflyttinger 96 94 76 80 68 96 106 59 86 63 98 61 102 78 38 

Nettoinnflytting -25 -11 -4 -12 2 1 -27 2 19 41 -30 11 -31 -18 4 

Folketilvekst -26 -29 -12 -10 -10 -17 -43 -10 9 33 -48 -2 -37 -24 -3 

Folkemengde 31. des 2809 2780 2768 2758 2748 2731 2688 2678 2687 2722 2674 2672 2635 2611 2608 

Endring   -29 -12 -10 -10 -17 -43 -10 9 35 -48 -2 -37 -24 -3 

Historisk fødselsoverskot, nettoinnflytting og  folketilvekst 

 

 

 

2012 2013 2014 2015 2016 2017 2018 2019 2020 2021
P-

2025
P-

2030
P-

2035
P-

2040

Folketal LHML2 748 2 731 2 688 2 678 2 689 2 722 2 674 2 672 2 635 2 611 2 516 2 452 2 387 2 344

Folketal LHML 1. januar
Faktisk utvikling Prognose  2025-2040

Kjelde: SSB - LHML

2012 2013 2014 2015 2016 2017 2018 2019 2020 2021
P-

2025
P-

2030
P-

2035
P-

2040

0 år 19 31 22 24 26 21 22 26 25 23 21 20 20 20

0

35

0-åringar per 1.1

Faktisk Prognose2025-2040

Kjelde: SSB
Tabell faktisk: 07459
Tabell prognose:11168

2012 2013 2014 2015 2016 2017 2018 2019 2020 2021
P-

2025
P-

2030
P-

2035
P-

2040

5 år 39 35 23 33 33 19 37 28 22 32 23 22 21 21

4 år 34 24 33 34 20 36 27 23 32 25 23 22 21 21

3 år 24 33 34 18 33 26 22 32 25 23 22 21 21 21

2 år 28 33 18 30 24 25 30 23 23 27 22 21 21 21

1 år 34 18 30 22 24 30 21 21 26 26 21 21 20 20

Sum 1-5 år 159 143 138 137 134 136 137 127 128 133 111 107 104 104

1-5 åringar per 1.1

Faktisk
Prognose 2025-2040

Kjelde: SSB
Tabell faktisk: 07459
Tabell prognose:11168

2012 2013 2014 2015 2016 2017 2018 2019 2020 2021
P-

2025
P-

2030
P-

2035
P-

2040

12 år 26 34 28 32 30 29 32 39 31 25 32 23 23 22

11 år 33 28 32 30 28 31 39 32 25 35 25 23 22 22

10 år 28 32 30 28 31 39 31 26 35 36 25 23 22 21

9 år 33 32 27 28 39 32 25 36 36 21 27 23 22 21

8 år 34 27 29 40 30 25 35 36 21 35 24 23 22 21

7 år 25 29 40 32 24 36 34 20 36 28 23 23 22 21

6 år 29 40 33 23 35 35 19 37 28 22 23 22 22 21

Sum 6-12 år208 222 219 213 217 227 215 226 212 202 179 160 155 149

6-12 åringar per 1.1

Faktisk Prognose 2025-2040

Kjelde: SSB
Tabell faktisk: 07459
Tabell prognose:11168

2012 2013 2014 2015 2016 2017 2018 2019 2020 2021
P-

2025
P-

2030
P-

2035
P-

2040

15 år 42 31 35 26 36 30 33 33 29 32 34 26 23 23

14 år 32 33 26 35 29 33 33 29 33 38 32 27 23 22

13 år 32 26 36 29 33 31 29 33 38 31 21 24 23 22

Sum 13-15 år106 90 97 90 98 94 95 95 100 101 87 77 69 67

13-15 åringar per 1.1

Faktisk Prognose2025-2040

Kjelde: SSB
Tabell faktisk: 07459
Tabell prognose:11168

2012 2013 2014 2015 2016 2017 2018 2019 2020 2021
P-

2025
P-

2030
P-

2035
P-

2040

16-66 år 1679 1675 1637 1632 1614 1635 1588 1585 1553 1511 1448 1373 1315 1274

Faktisk Prognose 2025-2040

Kjelde: SSB
Tabell faktisk: 07459
Tabell prognose:11168

2012 2013 2014 2015 2016 2017 2018 2019 2020 2021
P-

2025
P-

2030
P-

2035
P-

2040

90+ år 51 50 55 53 57 62 57 55 54 52 62 66 70 98

80-89 år 197 187 184 180 178 176 172 165 165 167 168 213 254 258

67-79 år 329 333 336 350 365 371 388 393 398 422 440 436 400 374

0

67 år og over per 1.1

Faktisk Prognose 2025-2040

Kjelde: SSB
Tabell faktisk: 07459
Tabell prognose:11168

67 år og eldre 577 570 575 583 600 609 617 613 617 641 670 715 724 730

16-66 år 1679 1675 1637 1632 1614 1635 1588 1585 1553 1511 1448 1373 1315 1274

13-15 år 106 90 97 90 98 94 95 95 100 101 87 77 69 67

6-12 år 208 222 219 213 217 227 215 226 212 202 179 160 155 149

1-5 år 159 143 138 137 134 136 137 127 128 133 111 107 104 104

0 år 19 31 22 24 26 21 22 26 25 23 21 20 20 20

Sum alle 2748 2731 2688 2679 2689 2722 2674 2672 2635 2611 2516 2452 2387 2344

2007 2008 2009 2010 2011 2012 2013 2014 2015 2016 2017 2018 2019 2020 2021

Arnafjord 170 165 166 164 156 163 163 159 150 152 147 146 141 136 132

Vangsnes 341 336 335 339 329 336 331 328 330 329 329 311 316 306 306

Feios 239 249 257 253 252 237 241 248 235 236 242 247 245 241 237

Fresvik 237 241 232 218 209 211 203 205 204 203 209 205 208 198 201

Dalane 474 462 450 445 448 426 436 424 418 403 389 388 384 389 382

Flatbygdi 1 3741 3561 3401 3491 3641 3751 3571 3241 3411 3661 4061 3771 3781 3651 353

Innbyggarar totalt2 8352 8092 7802 7682 7582 7482 7312 6882 6782 6892 7222 6742 6722 6352 611

Folketalsutvikling i krinsane 2007 -
pr 01. januar

Kjelde: SSB
Tabell: 04317

Krinsane sine endringar i folketal sidan 31.12.2007 og dagens del av Vik kommune: 

Krins 2007 2020 I tal i % Del 

Flatbygdi (Seim, Viksøyri, Strendene, Hove) 1 374 1 353 -21  -1,5 % 51,8 % 

Dalane (Seljedalen, Ovrisdalen, Bødalen) 474 382 -92  -19,4 % 14,6 % 

Vangsnes 341 306 -35 -10,3 % 11,7 % 

Fresvik (Fresvik øvre, Fresvik nedre) 237 201 -36  -15,2 % 7,7 % 

Feios (Feidje, Tjønn) 239 237 -2  0,8 % 9,1 % 

Arnafjord (Framfjorden, Arnafjorden, Finden) 170 132 -38  -22,4 % 5,1 % 

Heile kommunen 2 835 2 611 -224  -7,9 %  100 % 

SSB lagar ikkje framskriving på krins-nivå. 

6 Økonomisk utvikling i planperioden ï Finansielle nøkkeltal 

Omtale av finansielle måltal og overordna analyse av samanhengen mellom inntekter og 

utgifter.  

Etter kommunelova har kommunane plikt til å fastsette finansielle måltal for eigen kommune, 

og intensjonen er at dette skal vera eit uttrykk  for ein lokal økonomisk politikk, der måltala 

fungerer som lokale handlingsreglar.   

Historikk  

Vik kommune har i budsjett/økonomiplanar dei siste åra hatt eit eige avsnitt om finansielle 

måltal. Dei valde måltala var: 

¶ Netto driftsresultat ï prosent av driftsinntektene 

¶ Langsiktig gjeld ï prosent av driftsinntektene 

¶ Likviditet ï arbeidskapital i prosent av driftsinntektene 

¶ Frie driftsfond ï prosent av driftsinntektene 

Dei valde måltala er i tidlegare dokument i stor grad nytta til å beskriva korleis den økonomiske 

situasjonen i Vik kommune er på dei enkelte måltala i sist avlagde rekneskap. For dei komande 

budsjett-/økonomiplanåra har ein lagt inn tilrådde nasjonale nivå for dei einskilde finansielle 

måltala:  

I budsjett 2021 og økonomiplan 201-2024 ligg det føre denne tabellen: 

 Status 2019 Mål  

  2021 2022 2023 2024 

Netto driftsresultat     2,6 % >1,75 % >1,75 % >1,75 % >1,75 % 

Langsiktig gjeld 93,5 % <50 % <50 % <50 % <50 % 

Arbeidskapital 16,5% >20 % >20 % >20 % >20 % 

Frie driftsfond 9,0 % >5 % >5 % >5 % >5 % 

 

 

2022 ï 2030 

Slik måltala er sett framover i gjeldande økonomiplanperioden vert dei ikkje fullt ut nytta slik 

lova legg opp til. Jfr. lova sin intensjon skal vi nytt måltala som ei rettesnor og fungera som 

lokale handlingsreglar for kva tiltak som gjev Vik kommune ein sunn og berekraftig økonomi 

over tid.  

Å etablera lokale handlingsreglar som ivaretek at Vik kommune får ein sunn økonomi i åra som 

kjem er svært viktig for Vik kommune. Vik kommune sin økonomi pr. rekneskap 2020, slik 

rådmannen vurderer det, er «pressa» men kontrollert. Det syner også måltala som, pr. 2020,  

alle ligg i «grøn eller gul sone».   

I budsjett 2022 og økonomiplan 2022-2025 er det lagt opp til store investeringar m.a. til VHO 

og innan sjølvkostområde (vatn/avlaup). Dette legg sterke bindingar på komande års drifts- og 

investeringsbudsjett. Kommunestyret er difor innforstått med at auka gjeldsgrad dei komande 

åra må finansierast med ein kombinasjon av kutt i tenestetilbod, effektivisering av 

tenestetilbodet og/eller auka inntekter. Det ligg allereie inne store krevjande «kuttiltak» i 

inneverande økonomiplan og slik stoda er vil det nok væra nødvendig med nye tiltak i komande 

økonomiplanar i åra framover.  

Innan sjølvkostområde vatn/avlaup ligg det, jfr. kommunedelplan for vassforsyning, avlaup og 

vassmiljø 2019-2028, inne store investeringar/låneopptak (samla kr 106,3 mill. kr). I 

kommunedelplanen/økonomiplanen er det vidare lagt til grunn 100 % dekningsgrad, det vil seia 

at auka kapitalkostnadar vert dekka inn ved auke i dei kommunale gebyra. Med omsyn til samla 

storleik på kommunale gebyr/skatt for innbyggjarane i Vik kommune kan det verta ei utfordring 

å halda fast på målet 100 % dekningsgrad. Alternativet ï å gå ned på dekningsgraden - vil auka 

utfordringa med å sy saman dei kommunale budsjetta og økonomiplanane i åra framover.   

Med slike økonomiske utfordringar framfor oss er det svært viktig at Vik kommune fastset 

økonomiske nøkkeltal/ fastset spesifikke måltal for kvart einskild nøkkeltal. Nøkkeltala skal 

slik fungera som rettesnor/ lokale handlingsreglar for framtidig budsjett og økonomiplanar. Slik 

kommunestyret vurderer det er det og nødvendig at vi har ein noko lengre tidsperspektiv for 

nøkkeltala enn økonomiplanperiode (4 år). Både VHO-utbygginga og kommunedelplanen for 

vatn/avlaup har ein tidshorisont fram mot 2027/2028. Det er avgjerande at nøkkeltala minst 

viser denne horisonten for at vi slik ser at vi har kontroll på utviklinga i lånegjeld og rente- og 

avdragsbelastninga.    

Kommunestyret rår ikkje til dei store endringane i val av finansielle måltal vi skal nytte i høve 

tidlegare år, men vi må vera meir spesifikke på kva Vik kommunen sine måltal skal vera. 

Kommunestyret tilrår at vi i komande budsjett og økonomiplan skal ha fylgjande finansielle 

måltal: 

1. Netto driftsresultat 

a. Netto driftsresultat skal på lang sikt minst vera > 1,0 % av sum driftsinntekter 

2. Gjeldsutvikling  

a. Netto lånegjeld, lånegjeld fråtrekt pensjonsforpliktingar og unytta lån i % av 

sum driftsinntekter. Det langsiktige målet er <130%, men i lys av investeringane 

knytt til VHO/VAR vil indikatoren stige til > 160% i 2025 og deretter gradvis 

bli redusert til <130% i 2030.  

b. Supplerande indikator 

i. Justert lånegjeld i % av sum driftsinntekter ï Det langsiktige målet er < 

90% av sum driftsinntekter, men i lys av investeringane knytt til 

VHO/VAR vil indikatoren stige til <120% i 2025 og deretter gradvis 

bli redusert til > 90% i 2030  

ii.   Bruk av lån (netto) i kr. til finansiering av brutto investeringsutgifter eks 

VHO/sjølvkost/husbank vert sett til 5,6 mill.kr. (Tilsvarar investeringar 

på 7 mill. kr inkl. mva komp). 

iii.  Renter og avdrag i % av sum driftsinntekter. Langsiktig mål fram mot 

2030 vert sett til <10%. 

3. Disposisjonsfond  

a. bør utgjere minimum 10 % av sum driftsinntekter, justert for siste års 

rekneskapsmessige meir- mindreforbruk. 

 

Kort omtale av einskilde måltala/fastsetjing av nivå 

Netto driftsresultat 

Netto driftsresultat viser kva kommunen har att til finansiering av investeringar eller til å byggja 

opp reservar. Netto driftsresultat er hovudindikatoren for den økonomiske balansen i 

kommunesektoren. Teknisk berekningsutval (TBU) for kommunal og fylkeskommunal 

økonomi tilrår at kommunane over tid har ein netto driftsresultat på 1,75%. Enkelt sagt  vil det 

tilsvara økonomisk balanse. Eit positivt netto driftsresultat ut over dette vil fungera som ei 

sikkerheit mot uforutsette auka utgifter eller reduserte inntekter.  

Vik kommune har eit netto driftsresultat på 8,4 mill. kr for 2020. Det utgjer 2,5%, noko som er 

om lag det same som dei 2 føregåande åra. Revidert budsjett for 2021 syner ein prognose for 

positivt netto driftsresultat på knapt kr. 140 000, som utgjer 0,04 %. I budsjett 2022 vil 

kommunen ha eit netto driftsresultat på 8,2 mill. kr noko som utgjer 2,5 % av sum driftsinntekter 

i 2022. 

Måltal 2022  

Det langsiktige målet for Vik kommune vert sett til > 1,0 %. Men med dei økonomiske 

utfordringane Vik kommune har med å balansere økonomiplanen utan bruk av fond må vi difor 

forventa eit svakare netto driftsresultat frå og med 2023/2024. Med dei nye 

inntektsføresetnadane som kommunestyret vedtok i desember, blant anna den sterke auken i 

inntekter frå konsesjonskraftforvaltninga, er det forventa at indikatoren gradvis går mot > 0,75 

% i 2025 før den gradvis aukar att mot > 1,25 %  i 2030. Skal vi lukkast med det må det 

gjennomførast driftsreduserande tiltak og/eller få auka inntekter framover slik at netto 

driftsresultat betrar seg.   

 
Måltal 2018 2019 2020 2021 2022 2023 2024 2025 2026 2027 2028 2029 2030 

Nto. dr. resultat 2,5 2,5 2,5 >1,0 >2,0 >2,0 >0,75 >1,0 >1,0 >1,25 >1,25 >1,25 >1,25 

* Nto. driftsresultat Vik kommune oppdatert jf budsjettvedtak kommunestyret  

Gjeldsutvikling  

Netto lånegjeld er lik samla langsiktig lånegjeld fråtrekt pensjonsforpliktingar og ubrukte 

lånemidlar. Denne er vald fordi den viser kommunen sine samla lånegjeld og kva belastning 

den er for kommunen sin økonomi. 

Sum netto lånegjeld 2020 er for Vik kommune 96,5%. Vik kommune har i åra fram imot 2030 

svært store investeringsutgifter og lånopptak jfr.  utbyggingar knytt til  VHO og VA. Det må 

difor forventast at indikatoren får ein sterk vekst fram mot 2025/2026 før det deretter går ned 

igjen. Utviklinga i lånegjelda legg slik sterke føringar i dei komande budsjett og økonomiplanar.    

 
Måltal 2017 2018 2019 2020 2021 2022 2023 2024 2025 2026 2027 2028 2029 2030 

Nto lånegj  73 80 88 96 105 115 130 145 160 140 140 135 135 130 

 

Dei supplerande indikatorane er vald fordi: 

Justert lånegjeldsgrad er sett ut frå eit ynskje om å måla det som er relevant for å vurdere 

kommunen sin økonomiske belastning frå auka låneopptak: Definisjonen av justert 

lånegjeldgrad korrigerer difor for ulik tilhøve: Ubrukte lånemidlar (som oppstår når vedtekne 

investeringsprosjekt ikkje føl budsjettert framdrift), lån til sjølvkostinvesteringar (vert belasta 

brukarane via kommunale gebyr),  totale utlån startlån mv.(som vert belasta låntakarane). 

Justert lånegjeldsgrad 2020 er for Vik kommune 70 %. Vik kommune har dei komande åra 

budsjettert med svært store lån knytt til VHO-utbygginga noko som tilseier at justert 

lånegjeldsgrad vil auka monaleg dei komande åra.  

Måltal 2017 2018 2019 2020 2021 2022 2023 2024 2025 2026 2027 2028 2029 2030 

Just. lånegj  53 59 64 70 75 85 100 110 120 100 95 95 90 90 

Bruk av lån i kr til finansiering av investeringsutgiftene eks VHO/Sjølvkost/husbank vert nytta 

fordi det bør vera eit mål å redusere lånegjelda som vert dekka av kommunekassen. Vik 

kommune vil som fylgje av høgt investeringsnivå dei neste åra få betydeleg auke i langsiktig 

gjeld. Auka gjeld saman med reduksjon i tal innbyggjarar gir meir gjeld pr. innbyggjar og 

mindre frie inntekter til å betene gjelda. Dette er ei utvikling som ikkje kan vidareførast då 

finanskostnadane (renter og avdrag) vil legge beslag på ein stadig større del av kommunen sitt 

budsjett, med tilsvarande reduksjon av midlar til bruk i ordinær drift. Det er difor viktig å 

redusere investeringsnivået til det minimale både under og i etterkant av VHO-prosjektet.  

Redusering av investeringsnivået og stabilisering av gjelda er difor like nødvendig som 

kostnadsgjennomgang i drifta for å kunne skapa føreseielegheit og rom for utvikling. Får å 

unngå auke i lånegjelda må ein avgrense investeringar finansiert med lån til same nivå som 

utgiftene til avdrag i drift. For å betene lånegjelda må avdraga i drift vere høgare enn låneopptak 

til investeringar som belastar kommunekassen. 

Med bakgrunn i dei store låneopptaka knytt til VHO-utbygginga samt vatn/avlaup må 

låneopptak til andre investeringar avgrensast til eit minimum. Dersom kommunen investerer i 

prosjekt utanom VHO og sjølvkostområde vatn/avlaup til 7 mill. kr utgjer nytt låneopptak til 

desse investeringane 5,6 mill. kr (då er mva komp. trekt frå). Med denne investerings- og 

låneopptaksgrensa vil ein med årleg avdragsbetaling på rundt 20-21 mill. kr klare å nedbetale 

langsiktig gjeld med om lag 15 mill. kr årleg, og dermed betene den langsiktige gjelda.  

Dette målet skal liggja fast fram til etter VHO-utbygginga og investeringar knytt til vatn og 

avlaupsplanen er fullført.  

Måltal: låneopptak eks VHO/sjølvkost/husbank < 5,6 mill.kr pr. år 
 2022 2023 2024 2025 2026 2027 2028 2029 2030 

Lån eks sjølkost/VHO 5,6 

mill.kr 

5,6 

mill.kr 

5,6 

mill.kr 

5,6 

mill.kr 

5,6 

mill.kr 

5,6 

mill.kr 

5,6 

mill.kr 

5,6 

mill.kr 

5,6 

mill.kr 

 

Renter/avdrag i % av sum driftsinntekter vert nytta for å sjå kor stor del av inntektene vår som 

vert nytta til renter og avdrag. Til større del av inntektene som går med til å dekka renter og 

avdrag dess mindre har ein igjen til driftstiltak. Likevel er det ikkje slik at dette nøkkeltalet bør 

vere så lågt som råd.  På lang sikt er det fornuftig å betale høgare avdrag enn minimumsavdrag 

for å bremse veksten i gjelda. Men med dei låneopptaka Vik kommune har framover er avdraga 

sett om lag lik minimumsavdrag  for få budsjetta til «å gå opp.» Det er anbefalt at indikatoren 

bør liggja på < 7- 8%. For Vik kommune, sjølv med minimumsavdrag, vil indikatoren stige til 

over 10 %  i 2025 - 2026 før deretter går litt ned. 

  
  2018 2019 2020 2021 2022 2023 2024 2025 2026 2027 2028 2029 2030 

renter/avdrag i % 5,2 5,8 7,0 7,5 7,8 8,2 9,9 10,2 10,3 9,9 9,9 9,8 9,7 

* renter/avdrag oppdatert jf budsjettvedtak kommunestyret  

 

Disposisjonsfond 

Disposisjonsfond er nytta fordi «størrelsen» på disposisjonsfondet har betydning at kommunen 

har tilstrekkeleg med økonomiske reservar, noko som er vanleg å måla med størrelsen på 

kommunen sitt disposisjonsfond. Målet er vald som ein «bør» formulering fordi det er ikkje 

hensiktsmessig at man i enkelte år skal måtte gjera store grep i drifta for å fylla opp att fondet. 

Måltalet vil derfor meir framstå som ei rettesnor over tid. 

Ved utgangen av 2020 er disposisjonsfondet til Vik kommune på i underkant av 38 mill.kr. ï 

noko som utgjer 11,5% av sum driftsinntekter. Tilsvarande tal for alle kommunane var 11,4%. 

Slik økonomien utviklar seg i planperioden 22-25 vert eksisterande disposisjonsfond redusert 

med 14,3 mill.kr. til 22,7 mill.kr. Men samstundes vert det lagt opp til at vi i same periode 

bygger opp eit konsesjonskraft ï disposisjonsfond (jf kap 8,8) på 31 mill.kr. (budsjettert med 

avsetjing av 35 mill.kr. i økonomiplanperioden, men samstundes har kommunestyret vedteke 

bruk av 4 mill.kr. frå konsesjonskraft-disposisjonsfondet i 2022). Kommunen vil dermed setje 

av meir til konsesjonskraft-disposisjonsfondet enn kommunen brukar av det ordinære 

disposisjonsfondet. Samla sett vil disposisjonsfonda i 2025 utgjere i underkant av 54 mill.kr. 

eller 16,4 % av sum driftsinntekter.  

Måltal: > 10% for heile perioden 

* Disposisjonsfond oppdatert jf budsjettvedtak kommunestyret  

7 Status og nasjonale rammeføresetnadar 

7.1 Statsbudsjettet ï føringar og pålegg frå staten 

Solberg regjeringa la fram sitt forslag til statsbudsjett for 2022 den 12. oktober. I framlegg til 

statsbudsjett legg regjeringa opp til ein realvekst i kommunanes frie inntekter på 1,6 mrd. 

kroner, noko som utgjer 1,5 prosent. Inntektsveksten er rekna frå inntektsnivået i 2021 slik det 

blei anslått etter stortingshandsaminga etter revidert nasjonalbudsjett 2021 (RNB). Veksten i 

dei frie inntektene er realauke slik at priskompensasjonen frå 2021 til 2022 vil kome som eit 

tillegg i inntektene. 

Veksten i frie inntekter må blant anna dekke auka kostnadar som fylgje av 

befolkningsutviklinga. Pårekna meirkostnadar i 2022 knytt til den demografiske utviklinga er 

knapt kr. 0,6 mrd.  for primærkommunane. Dette er den delen av meirkostnadane som fylgje av 

befolkningsutviklinga som må bli finansiert av dei frie inntektene.  

Veksten i dei frie inntektene må også finansiere vekst i pensjonskostnadane. Det er rekna med 

ein vekst i kommunesektoren sine samla pensjonskostnadar på om lag 400 mill. kr i 2022, ut 

over pårekna lønsvekst. Det er stort uvisse knytt til overslaga. Det kan bli fordelt 90 prosent på 

primærkommunane og 10 prosent på fylkeskommunane.  

Av veksten i dei frie inntektene for primærkommunane er det lagt til grunn at 100 mill. kr skal 

leggje til rette for fleire barnehagelærarar i grunnbemanninga. Framlegget må sjåast i lys av 

ambisjonen om at 50 pst. av dei tilsette i barnehagen skal vere barnehagelærarar innan 2025.  

Vidare er 75 mill. kr av veksten grunngjeve med tiltak for born og unge si psykiske helse, 

herunder psykisk helse i vidaregåande skule og lågterskeltilbod i kommunane.   

Den nominelle veksten i frie inntekter for kommunane frå 2021 til 2022 er på 1,5 prosent. For 

kommunane i Vestland er den nominelle veksten i frie inntekter i snitt 1,4 prosent. For Vik 

kommune er veksten 0,5 prosent, og vi er såleis ein av kommunane i Vestland fylke med lågast 

vekst.  

Veksten i frie inntekter varierer mellom kommunane. Følgjande punkt påverkar kommunane 

ulikt frå år til år:  

- endringar i inntektssystemet 

- endringar i folketal og alderssamansetjing 

- endring i andre kriteriedata 

- endring i fordeling av skjønstilskot 

- endring i veksttilskot  

- endring i distriktstilskot eller småkommunetillegg 

- endring i skattegrunnlag 

Skatt 

Det er rekna med ein nominell skattereduksjon for kommunane frå 2021 til 2022 med -0,1 

prosent. Pårekna skatteinntekter i 2022 byggjer blant anna på pårekna sysselsetjingsvekst (1,4 

prosent), lønsvekst (3,0 prosent) og reduksjon i det kommunale skatteøyret. Den store 

skatteveksten i 2021 (kr. 5 mrd.) samanlikna med nivået lagt til grunn i revidert nasjonalbudsjett 

bidreg til at veksten i dei frie inntektene frå 2021 til 2022 blir låg.  

I statsbudsjettet er det lagt opp til at det kommunale skatteøyret blir justert frå 12,15 prosent i 

2021 til 10,95 prosent i 2022. Skattedelen av kommunane sine samla inntekter er om lag 40 

prosent og er uendra frå 2021.  

Løns- og prisvekst 

Den samla pris- og kostnadsveksten i kommunane, kommunal deflator, er berekna til 2,5 

prosent. Deflatoren vert nytta til prisjustering av statlege rammetilskot og øyremerka tilskot i 

statsbudsjettet. Kostnadsdeflatoren består av: 

¶ Lønsvekst    3,2 prosent 

¶ Prisvekst på varer og tenester  1,6 prosent 

Barnekoordinator  

Som ein del av Likeverdsreforma blir det innført ein lovfesta rett til barnekoordinator. 

Heilårsverknaden for kommunane er berekna til 180 mill. kr, tilsvarande om lag 280 

koordinatorstillingar. Det vert lagt opp til at retten trer i kraft frå 1. august 2022. I 2022 vert 

kommunane kompensert gjennom ein auke i rammetilskotet på 100 mill. kr. For Vik kommune 

utgjer kompensasjonen gjennom rammetilskotet om lag kr. 71 000. 

Barnevernsreforma  

Stortinget har vedteke ei barnevernsreform som trer i kraft 1. januar 2022. Kommunane vil som 

ein del av reforma få auka finansieringsansvar for ordinære fosterheimar og skal betale auka 

eigendelar for tiltak gitt av Bufetat. Kommunane får meir heilskapleg ansvar for oppfølging av 

fosterheimar. Som kompensasjon for det auka finansielle ansvaret aukar rammetilskotet til 

kommunane med kr. 1,31 mrd. i 2022. Kompensasjonen over rammetilskotet vil over tid bli 

fordelt etter kostnadsnøkkelen for barnevern og vil kunne avvike noko frå dei noverande 

faktiske utgiftene til den einskilde kommunen. For å dempe overgangen for kommunar som har 

høge utgifter, vil halvparten av kompensasjonen bli fordelt særskilt i 2022 og 2023 basert på 

faktisk bruk av tiltak i rekneskapsåret 2020. For Vik kommune utgjer kompensasjonen gjennom 

rammetilskotet samla om lag kr. 387 000 i 2022. 

Stortinget har også vedteke nye krav om relevant utdanning for tilsette i barnevernet, krava trer 

i kraft i 2022, med ein implementeringsperiode på ti år. Meirkostnadane er anslått til 440-610 

mill. kr fram til 2031. For 2022 vert det føreslått å auke rammetilskotet til kommunane med 

52,5 mill. kr. Midlane vert fordelt etter delkostnadsnøkkelen for barnevern. For Vik kommune 

utgjer kompensasjonen i 2022 om lag kr. 20 000. 

Som fylgje av barnevernsreforma, vert det føreslått også å innlemme det øyremerka tilskotet til 

stillingar i dei kommunale barnevernstenestene i rammetilskotet til kommunane. 

Rammetilskotet vert auka med 841 mill. kr som vert fordelt etter delkostnadsnøkkelen for 

barnevern.  

Helsestasjon og skulehelseteneste  

Delen av rammetilskotet som er grunngitt med satsinga på helsestasjon og skulehelsetenesta 

blir vidareført frå 2021 til 2022, med priskompensasjon 2,5 prosent. For 2022 er 

rammetilskotet knytt til føremålet 952,2 mill.  kr. Midlane blir fordelte mellom kommunane på 

grunnlag av talet på innbyggjarar i alderen 0-19 år, med eit minstenivå på kr. 100 000 per 

kommune. Kommunar som nyttar midlane i tråd med intensjonen, er blitt prioritert ved 

tildeling av prosjektmidlar frå Helsedirektoratet. Vik kommune har motteke tilskotsmidlar 

som vert nytta til ei 20% stilling som mellom anna skal styrka skulehelsetenesta.   

Ressurskrevjande tenester 

Ordninga med øyremerka tilskot for ressurskrevjande tenester gjeld for tenestemottakarar til 

og med det året dei blir 67 år. Utbetaling av tilskot til kommunane i 2022 vil vere basert på 

direkte lønsutgifter i 2021 knytt til tenestemottakarar.  

Det er lagt opp til følgjande for 2022:  

¶ Kompensasjonsgraden blir vidareført med 80 pst av netto utgifter over innslagsnivået.  

¶ Innslagsnivået for å få kompensasjon blir auka per tenestemottakar frå 1,43 mill. kr til 

1,52 mill. kr for netto utgifter i 2021. Det inneber ein auke på kr. 50 000 ut over justering 

for pårekna lønsvekst i 2021 (2,8 prosent). 

¶ Kompensasjonen som blir utbetalt frå staten til kommunane i 2022 skal kommunane 

inntektsføre i sine rekneskap for 2021. Kommunane skal inntektsføre den pårekna 

kompensasjonen for det same året som utgiftene har vore.  

¶ Tilskot for personar med psykisk utviklingshemming (16 år og eldre) i rammetilskotet 

blir trekt frå i nettoutgiftene i berekningsgrunnlaget. Eventuelle statlege øyremerka 

tilskot vert også trekt frå berekningsgrunnlaget.  

Ressurskrevjande tenester ï tilleggskompensasjon 

Det vart løyvd 55 mill. kr for 2021, som skjønsmidlar frå departementet, til små kommunar 

med særleg høge utgifter til ressurskrevjande tenester per innbyggjar. Den øvre grensa for å få 

tilleggskompensasjon er 3200 innbyggjarar. I 2021 fekk Vik kommune kr. 500 000 i 

kompensasjon.  

For 2022 er det framlegg om å i staden leggje til grunn ei øyremerka fordeling som tek 

utgangspunkt i det ordinære øyremerka toppfinansieringstilskotet. For å få denne 

tilleggskompensasjonen, må kommunane ha mindre enn 3200 innbyggjarar og ha hatt 

gjennomsnittlege skatteinntekter dei siste tre åra lågare enn 120 pst. av landsgjennomsnittet. 

Det er framlegg om ei samla ramme på 55 mill. kr som tilleggskompensasjon for 2022. 

Kommunane vil bli kompenserte med 80 pst. av netto utgiftene over ein terskelverdi per 

innbyggjar. Terskelverdien i 2022 er førebels pårekna til kr. 6200 per innbyggjar. Verdien vert 

endeleg fastsett ved utbetalinga i juni 2022, tilpassa den totale ramma for ordninga.  

Ekstra time naturfag  

Det blir innført ein ekstra time naturfag i grunnskulen frå skuleåret 2022/23. Det blir gitt 

kompensasjon gjennom rammetilskotet, 99,8 mill. kr. Fordelinga skjer etter 

delkostnadsnøkkelen for grunnskule. For Vik kommune utgjer kompensasjonen i 2022 om lag 

kr. 52 000. 

Helsenett 

Det er framlegg om ei plikt for kommunane å betale for kostnadane til forvaltning og drift av 

helsenettet. Rammetilskotet blir auka med 322,2 mill. kr som kompensasjon, for Vik 

kommune utgjer kompensasjonen om lag kr. 229 000 i 2022.  

7.2 Tilleggsproposisjon til statsbudsjettet  

Den nye regjeringa, Støre-regjeringa, presenterte 8. november framlegg til endringar i 

statsbudsjettet for 2022.  

Det er framlegg om å auke dei frie inntektene til kommunane med 2 mrd kroner. Denne 

veksten kjem i tillegg til veksten i dei frie inntektene lagt til grunn i det opphavlege 

budsjettframlegget på 1,6 mrd. kroner i realvekst for kommunane. Auken i dei frie inntektene 

kjem på innbyggjartilskotet i rammetilskotet. Samla pårekna realvekst i frie inntekter for 

kommunane i 2022, samanlikna med revidert nasjonalbudsjett i 2021, er med dette 3,6 mrd.  

I det opphavlege budsjettframlegget var det ein pårekna nominell vekst i frie inntekter for 

kommunane samla i Vestland på 1,4 prosent. Auken er frå pårekna inntekter i 2021, medrekna 

oppjusteringa av skatteinntektene i år.   

Denne veksten er i det nye framlegget rekna til 2,1 prosent for kommunane samla i Vestland, 

for Vik kommune utgjer veksten 1,3 prosent.  

Tilskot per grunnskule    

Regjeringa kjem med framlegg om eit tilskot på kr. 500 000 per kommunal grunnskule. 

Tilskotet blir gitt med ei særskilt fordeling basert på tal for skuleåret 2021/2022. Tilskotet blir 

finansiert innanfor den nemnde veksten i innbyggjartilskotet til kommunane, der alle 

kommunar vert trekt. Tilskotet utgjer 1 mill. kr for Vik kommune, men samtidig vert 

kommunen trekt kr. 603 000 i finansiering, netto sit kommunen att kr. 397 000.  

Ressurskrevjande tenester 

I det opphavlege budsjettframlegget var det lagt opp til å auke innslagsnivået for tilskot 

ressurskrevjande tenester, frå 1,43 mill.  kr til 1,52 mill.  kr for netto utgifter i 2021. Dette 

svarte til ein auke på kr. 50 000 per tenestemottakar utover justering for pårekna lønsvekst i 

2021 (2,8 prosent).   

Den nye regjeringa gjer framlegg om å reversere den sistnemnde auken i innslagsnivå på kr. 

50 000. Det utgjer 300 mill. kr for kommunane samla i auka tilskot samanlikna med det 

opphavlege framlegget. Innslagsnivået for å få kompensasjon blir med dette 1,47 mill.  kr per 

tenestemottakar for netto utgifter i 2021.  

Utvida ramme for startlån - formidlingslån kommunane 

Det er framlegg om at Husbanken får kr 2,0 mrd. meir til startlån for nye bustadkjøparar. 

Regjeringa sitt framlegg inneber at Husbanken si låneramme blir auka til 21,0 mrd. kr. 

Føremålet er at fleire kan gå frå å leige til å eige eigen bustad. 

Barnevernsreform   

Barnevernsreforma trer i kraft frå 1. januar 2022, og kommunane får som ein del av reforma 

auka finansieringsansvar. Kommunane skal bli kompenserte gjennom auke i rammetilskotet, 

om lag kr 1,31 mrd. i 2022. Kompensasjonen over rammetilskotet vil over tid bli fordelt etter 

kostnadsnøkkelen for barnevern. For å dempe overgangen for kommunar som har høge 

utgifter, vart det i opphavleg budsjett-framlegg lagt opp til at halvparten av kompensasjonen 

blir fordelt særskilt i 2022 og 2023, basert på faktisk bruk av tiltak i 2020. Den andre 

halvdelen blir fordelt etter delkostnadsnøkkel for barnevern. Regjeringa vil forlenge denne 

overgangsperioden for kompensasjon med eit år, slik at halvparten av kompensasjonen for 

barnevernsreforma blir gitt som særskilt fordeling til og med 2024.                                                                                                                                          

Redusert maksimalpris i barnehage 

Regjeringa gjer framlegg om at maksimalprisen i barnehage blir kr. 3 050  per månad frå 1. 

august 2022. Prisen blir med dette redusert med kr. 265 per månad samanlikna med 

framlegget om maksimalpris frå 1. januar i det opphavlege framlegget til statsbudsjett.  

Det blir lagt opp til at kommunane blir kompenserte for dette gjennom auke i rammetilskotet 

på 314,9 mill. kr i 2022. 

Ekstra time naturfag 

I det opphavlege framlegget til statsbudsjett var det planlagt innføring av ein ekstra time 

naturfag i grunnskulen frå skuleåret 2022/23, med kompensasjon over rammetilskotet med 

99,8 mill. kr. 

Regjeringa gjer ikkje framlegg om denne utvidinga av timetalet i naturfag. Det blir difor 

heller ikkje gitt kompensasjon for dette over rammetilskotet.  

Framlegget om å ikkje utvide timetalet i naturfag har samanheng med ei målsetjing om å 

styrke den praktiske læringa i skulen med sikte på m.a. yrkesfagleg opplæring.   

Endringar i skatte- og avgiftsopplegget  

Det er pårekna at primærkommunane vil få auka skatteinntekter i 2022 med om lag 2,5 mrd. 

kr som følgje av endringar i skatteopplegget for inntekt og formue. Det er framlegg om ein 

tilsvarande reduksjon i rammetilskotet for kommunane samla. 

7.3 Budsjett-tekniske føresetnadar  

Det er budsjettert med 2022-kroner i heile økonomiplanperioden.  

Alle tal som gjeld året 2022 og tidlegare år er gjevne i løpande kroner. For åra etter 2022 er det 

nytta faste 2022 kroner som må omreknast når årsbudsjettet vert vedteke og når statsbudsjettet 

sin deflator for det aktuelle året er kjend. 

I driftsbudsjettet er alle utgifter netto, ekskl. meirverdiavgift. Ved kjøp av varer og tenester vert 

nettobeløpet ført på aktuell art og det er dette som skal samanliknast med budsjettbeløpet.  

Mva-refusjon som gjeld investeringane vert fullt ut nytta som finansieringskjelde på 

investeringsbudsjettet. Løyvingane på dei enkelte prosjekta er inklusive mva.  

Løns- og prisvekst  

Statsbudsjettet legg til grunn ein kommunal deflator på 2,5 prosent i 2022, fordelt med 3,2 

prosent på løn og 1,6 prosent på kjøp av varer/tenester.  

Ved prisjustering av sektorrammene har ein nytta 1,6 prosent både på utgifts- og inntektsartar, 

med unnatak av lønsartar. I 2022 har ein sett av ein lønspott 4,5 mill. kr for å ta høgde for 

forventa lønsauke på 3,2 prosent. Heilårseffekten av forventa lønsauke i 2022 utgjer årleg 6,5 

mill. kr. 

Arbeidsgjevardelen av pensjonspremien 

På dei einskilde tenestene er det lagt inn pensjonspremie med 13,3 prosent til Kommunal 

Landspensjonskasse og 9,39 prosent til Statens Pensjonskasse.  

Arbeidsgjevaravgift 

Arbeidsgjevaravgifta til folketrygda er budsjettert med 10,6 % av løns- og pensjonskostnad for 

heile verksemda.  

Betalings- og avgiftssatsar  

Det er i utgangspunktet lagt opp til ein vekst i kommunale betalingssatsar på 2,5 prosent i 

2022, tilsvarande anslag på kostnadsveksten i kommunal sektor.  

Ein del betalingssatsar vert styrt gjennom statlege forskrifter.  

I teknisk sektor, og særleg innanfor vatn, avløp og renovasjon, vert gebyra styrt av sjølvkost.  

8 Sentrale inntekter og utgifter  

Sentrale inntekter og utgifter er alle inntekter og utgifter som ikkje er budsjettert på sektornivå.  

Inntektene skal finansiere kommunen sine driftsutgifter på sektornivå (netto driftsutgifter), 

renteutgifter, avdrag og eventuell avsetjing til fond.  

8.1 Rammetilskot og skatt på inntekt og formue  

Inntektssystemet til kommunane fordeler rammetilskot og skatt på inntekt og formue, såkalla 

frie inntekter, mellom kommunane. Overordna mål er å gi kommunane føresetnadar for eit 

likeverdig tenestetilbod til innbyggarane. Dei frie inntektene kan disponerast etter 

kommunestyret sine prioriteringar så lenge lovpålagde oppgåver vert gjennomført på ein 

forsvarleg måte.  

Inntektssystemet inneheld ein inntektsutjamning som delvis jamnar ut skilnadar i kommunane 

sine skatteinntekter. Kommunar med skatteinntekter under landsgjennomsnittet blir delvis 

kompensert for dette. Vik kommune sin skatt ligg på om lag 98 % av landsgjennomsnittet. 

Anslag på frie inntekter frå framlegg til statsbudsjettet og tilleggsproposisjonen til ny regjering 

er lagt til grunn.  

Dei frie inntektene (skatt på inntekt og formue, og ordinært rammetilskot) for Vik kommune er 

budsjettert i samsvar med prognosar lagt til grunn i framlegg til statsbudsjett for 2022 inkl. 

tilleggsproposisjon, med folketal pr. 01.07.2021 (2608) som grunnlag for berekning av 

rammetilskot og estimert folketal pr. 01.01.2022 (2586) som grunnlag for berekning av 

skatteinngang og inntektsutjamning. Folketalet i Vik er forventa å gå ytterlegare ned utover i 

planperioden.  

Ein har nytta KS sin prognosemodell for å berekna skatteinntekt og rammetilskot i 

økonomiplanperioden, der ein har lagt til grunn folketalet i demografimodellen til KS. Ein har 

nytta mmmm alternativet for både kommunen og landet. SSB sine nye prognosar for 

folketalsutviklinga viser ein høvesvis stor folketalsnedgang i åra framover.  

I økonomiplanperioden er det budsjettert med følgjande folketal : 

01.01.2021 2 611 01.07.2021 2608 

01.01.2022 2586 01.07.2022 2576 

01.01.2023 2563 01.07.2023 2554 

01.01.2024 2543 01.07.2024 2536 

01.01.2025 2525   

Tala i tabellen under er henta frå  KS sin prognosemodell når ein legg til grunn folketal som 

oppgjeve i tabellen ovanfor. Heile økonomiplanen er i faste kroner (dvs. 2022-kroneverdi). 

Ordinær prisvekst kjem i tillegg.  

Tal i heile 1 000 

 

R. 2020 

Rev. B. 

2021 2022 2023 2 024 2025 

Skatt og rammetilskot  194 500 204 900 200 900 202 000 200 400 199 900 

Tabellen under syner samansetninga av dei frie inntektene til Vik kommune i 2022. Informasjon 

om inntektssystemet til kommunane finn ein også i Grønt hefte ï inntektssystem for kommunar 

og fylkeskommunar.  

Prognose frie inntekter  Vik kommune 2022 Beløp 

Innbyggjartilskot  68 156 222 kr 

Utgiftsutjamning  36 303 258 kr 

Korreksjonsordning for elevar i statlige og private skular  330 215 kr 

Tilskot med særskilt fordeling  578 000 kr 

Inntektsgarantiordninga INGAR -125 812 kr 

Distriktstilskot Sør-Noreg 6 034 000 kr 

Inntektsutjamning 259 000 kr 

Tilleggsnummer statsbudsjett ï auka realvekst og oppgåveendringar 1 204 000 kr 

Tilleggsnummer statsbudsjett ï nytt tilskot per kommunal 

grunnskule inkl. finansieringstrekk 

397 000 kr 

Tilleggsnummer statsbudsjett ï redusert rammetilskot som følgje av 

auka skatteanslag 

- 1 215 000 kr 

Sum rammetilskot inkl. inntektsutjamning  111 920 883 kr  

  

Sum skatteinntekter  88 951 000 kr  

Sum frie inntekter 2022 Vik kommune   200 871 883 kr  

  

Skatt som % av landsgjennomsnittet  97,6 % 

Skatt og netto inntektsutjamning, % av landet  97,9 % 

 

Innbyggjartilskot  

Innbyggjartilskot er i utgangspunkt fordelt med eit likt beløp per innbyggjar. For 2022 er 

innbyggjartilskotet på kr. 26 133. per innbyggjar. I budsjett 2022 er innbyggjartilskotet 

multiplisert med innbyggjartalet per 01.07.2021 (2608 personar).   

For Vik kommune utgjer dette kr. 26 133 * 2 608 = 68 156 222 kroner.  

Utgiftsutjamning   

Utgiftsutjamning er ei omfordeling av innbyggjartilskotet basert på kor stort berekna 

utgiftsbehov den enkelte kommune har. Utgiftsbehovet vert berekna blant anna på bakgrunn av 

alderssamansetning i kommunen, geografi og andre sosioøkonomiske forhold. Kommunar med 

høgt utgiftsbehov får deretter kompensert for det, medan kommunar med lågt utgiftsbehov vert 

trekt.  

https://www.regjeringen.no/no/tema/kommuner-og-regioner/kommuneokonomi/gront-hefte/id547024/
https://www.regjeringen.no/no/tema/kommuner-og-regioner/kommuneokonomi/gront-hefte/id547024/

For 2022 er det anslått at Vik har eit høgare utgiftsbehov per innbyggjar enn 

landsgjennomsnittet, med ein behovsindeks på 1,2356 (landsgjennomsnitt = 1), og Vik vert 

difor tilført ekstra midlar i inntektssystemet for dette.  

  
HEILE 

LANDET  VIK  

Bruk av folketall 

1.7.2021 

  Vekt 

Utgifts-behovs-

indeks 

Tillegg/ fradrag i 

utgiftsutj  

      1000 kr 

0-1 år 0,0057           0,9895                     -9  

2-5 år 0,1355           0,8904              -2 288  

6-15 år 0,2632           0,9645              -1 440  

16-22 år 0,0236           0,9682                 -116  

23-66 år 0,1051           0,8735              -2 049  

67-79 år 0,0570           1,3755               3 297  

80-89 år 0,0775           1,9084             10 846  

over 90 år 0,0389           2,0256               6 147  

Basistillegg 0,0159           7,5421             16 025  

Sone 0,0100           2,2373               1 906  

Nabo 0,0100           2,0472               1 613  

Landbrukskriterium 0,0021           7,2371               2 018  

Innvandrere 6-15 år ekskl Skandinavia 0,0070           1,0464                    50  

Flyktninger uten integreringstilskudd 0,0082           0,4429                 -704  

Dødlighet 0,0459           0,9213                 -557  

Barn 0-15 med enslige forsørgere 0,0186           0,6906                 -887  

Lavinntekt 0,0117           0,8084                 -345  

Uføre 18-49 år 0,0063           0,5901                 -398  

Opphopningsindeks 0,0093           0,1209              -1 260  

Aleneboende 30 - 66 år 0,0189           0,7957                 -595  

PU over 16 år 0,0491           1,3504               2 651  

Ikke-gifte 67 år og over 0,0459           1,4527               3 202  

Barn 1 år uten kontantstøtte 0,0165           0,9940                   -15  

Innbyggere med høyere utdanning 0,0181           0,7170                 -789  

1 Kostnadsindeks 1,0000       1,23564             36 303  

Utgiftsutjamninga vert berekna på følgjande måte:  

Behovsindeksen vert multiplisert med landsgjennomsnittleg utgiftsbehov per innbyggjar:  

1,2356 * 59 073 = 72 993. 

Deretter finn ein differansen mellom landsgjennomsnittet og kommunen sitt utgiftsbehov: 

72 993 ï 59 073 = 13 920. 

Differansen multiplisert med innbyggjartalet i kommunen som utgjer kommunen sitt tillegg:  

13 920 * 2 608 = 36 303 258. 

 

Vik kommune vert difor tilført 36 303 258 kroner i utgiftsutjamning.   

 

Korreksjonsordning for elevar i statlege og private skular 

Enkelte kommunar har elevar i statlege og private grunnskular. Desse elevane har kommunane 

ikkje utgifter for. Trekkordninga for statlege og private skular medfører at kommunar med 

elevar i statlege og private skular vert trekt eit gitt beløp per elev for elevane kommunane ikkje 

yter skuleteneste til. Summen av trekk frå kommunar med elevar i statlege og private skular 

vert fordelt ut igjen til alle landets kommunar etter kommunanes del av berekna utgiftsbehov 

(kostnadsnøkkel). Korreksjonsordninga for elevar i statlege og private skular omfordeler midlar 

frå kommunar med mange elevar i statlege og private skular til kommunar med få eller ingen 

elevar i statlege og private skular. 

Berekningane bak dei landsdekkande korreksjonane er basert på elev-teljingar føreteke 1. 

oktober litt over eitt år før budsjettåret startar ï altså er teljetidspunkt 1. oktober 2020 for 

budsjettår 2022. For Vik kommune medfører dette at kommunen har 13 elevar som får vanleg 

undervisning på privatskule per teljetidspunkt.  

Det er gitt trekksatsar for ulike skulekategoriar, og trekket for kvar kommune vert rekna ut slik:  

Skulekategori Sats i 2021 Tal elevar i Vik Sum trekk 

Vanleg undervisning  103 800 kr  13  1 349 400 kr 

Spesialskule 329 100 kr  0  0 kr  

Skular med opphald  347 700 kr  0 0 kr 

Totalt trekk for Vik    - 1 349 400 kr  

Vik kommune vert dermed trekt 1 349 400 kr i 2022 for elevar i statleg eller privat grunnskule.  

Summen av trekk frå kommunar med elevar i statlege og private skular vert fordelt ut igjen til 

alle kommunar i landet etter kommunane sin del av berekna utgiftsbehov (kostnadsnøkkel):  

Landssum * kommunens del av utgiftsbehovet = Tilbakeført beløp 

Dette gir for Vik kommune:  

Kr. 2 815 466 100 * 0,00060 = 1 679 615 

 

Trekk for elevar i statlege og private skular:     -1 349 400 kr 

+ Landssum fordelt etter kostnadsnøkkel:       1 679 615 kr 

= Omfordeling statlege og private skular          330 215 kr  

Samla får Vik kommune kr. 330 000 når det gjeld korreksjonsordning for elevar i statlege og 

private skular i 2022.  

 

Tilskot med særskilt fordeling 

Nokre enkeltsaker vert ikkje fordelt etter inntektssystemet sine ordinære kriteriar, men vert gitt 

etter eit særskilt fordeling. For meir informasjon om kvar enkelt sak, sjå tabell C-k i Grønt hefte. 

Tilskot med særskilt fordeling for Vik kommune:  



 

39  (Klikk her for å gå til innhald!) 
 

Enkeltsaker  Fordeling beløp  

Inndelingstilskot  0 kr  

Helsestasjon/skulehelseteneste 446 000 kr  

Kompensasjon ansvarsovertaking barnevern  132 000 kr 

Sum Vik kommune  578 000 kr 

 

Inntektsgarantiordninga (INGAR)  

Endringar i kriteriedata, folketalsnedgang og systemendringar i inntektssystemet kan for 

enkeltkommunar føre til brå nedgang i rammetilskotet frå eit år til det neste. 

Inntektsgarantiordninga (INGAR) skal skjerme kommunane mot slike endringar. Ordninga er 

utforma slik at ingen kommune skal ha ein vekst i rammetilskotet frå eit år til det neste som er 

lågare enn 400 kr under veksten på landsbasis, målt i kroner per innbyggjar.  

Ordninga vert finansiert med eit likt trekk per innbyggjar i alle landets kommunar. Endringar 

som er omfatta av inntektsgarantiordninga er strukturelle endringar i inntektssystemet, 

innlemming av øyremerka tilskot, endringar i folketal og kriteriedata, og endringar i 

regionalpolitiske tilskot.  

Endringar i skjønstilskot, veksttilskot og i skatteinntektene eller inntektsutjamninga inngår 

ikkje i berekningsgrunnlaget for inntektsgarantiordninga.  

Veksten i rammetilskotet frå 2021 til 2022 er på landsbasis 1 028 kroner per innbyggjar. Dette 

inneber at kommunar som har ein vekst i rammetilskotet som er lågare enn 628 kroner per 

innbyggjar, vil bli kompensert opp til denne vekstgrensa.    

Vik kommune sin vekst i rammetilskotet frå 2021 til 2022 er 755 kroner per innbyggjar, og 

kommunen får derfor 0 kroner per innbyggjar gjennom inntektsgarantiordninga.  

Alle kommunar er med på å finansiere inntektsgarantiordninga og blir trekt med eit likt beløp 

per innbyggjar i innbyggjartilskotet. For 2022 er trekket på ï 48 kroner per innbyggjar.  

Inntektsgarantiordninga til Vik kommune  

Inntektsgarantiordninga per innbyggjar  0 kr 

Finansiering per innbyggjar  - 48 kr 

Inntektsgarantiordninga, inkl. finansiering per innbyggjar  -48 kr 

Inntektsgarantiordninga, inkl. fi nansiering totalt -48 kr * 2 608 innb. -125 812 kr  

 

Regionalpolitisk tilskot - Distriktstilskot Sør -Noreg  

Distriktstilskot Sør-Noreg skal ivareta kommunar i Sør-Noreg med ei svak samfunnsmessig 

utvikling. Tildelinga av distriktstilskot Sør-Noreg tek utgangspunkt i distriktsinndeks, som er 

eit uttrykk for graden av distriktsutfordringar i ein kommune. Indeksen byggjer på indikatorar 

for sentralitet, reiseavstand, befolkningstettleik, befolkningsstruktur og ï utvikling, status for 

arbeidsmarknad og inntektsnivå.  

Tilskotet blir tildelt kommunar i Sør-Noreg (utanom kommunane i Namdalen) som; 

- har under 3 200 innbyggjarar eller ein distriktsindeks på 46 eller lågare. 

- har hatt ei gjennomsnittleg skatteinntekt per innbyggjar som er lågare enn 120 pst. av 

gjennomsnittet i landet.  

Kommunar med færre enn 3 200 innbyggjarar får eit tilskot per kommune, medan kommunar 

med 3 200 innbyggjarar eller meir får ein sats per kommune og ein sats per innbyggjar. Satsane 

varierer etter kommunen sin verdi på distriksinndeksen.  
 

Kommuner med 3 200 innbyggere eller mer Kommuner med under 3 200 

innbyggere 

Distriktsindeks Sats per kommune (1000 

kr) 

Sats per innbygger 

(kroner) 

Sats per kommune (1000 kr) 

0 - 35 1 307 1 183 6 034 

36 - 38 1 047 947 5 432 

39 - 41 785 710 4 827 

42 - 44 522 473 4 225 

45 - 46 262 237 3 620 

Over 46 0 0 3 017 

 

Distriktstilskot Sør-Noreg utgjer kr. 6 034 000 for Vik kommune i 2022.  

Tilleggsnummer til statsbudsjett 2022 ï tilleggsproposisjonen til Støre-regjeringa 

Tilleggsnummer til statsbudsjett 2022   

Auka rammetilskot 2 mrd. kr. fordelt etter kostnadsnøkkel i utgiftsutjamning 1 193 000  

Redusert makspris i barnehage  134 000 

Redusert pensjonspåslag private bhg.  -72 000 

Ekstra time naturfag som ikkje vert innført -52 000 

Sum tilleggsnummer til statsbudsjett 2022 ï auka realvekst og 

oppgåveendringar 

1 204 000 

  

Rammetilskot per grunnskule  1 000 000  

Redusert innbyggartilskot som følgje av nytt tilskot per grunnskule  -604 000 

Sum tilleggsnummer til statsbudsjett 2022 ï nytt tilskot per kommunal 

grunnskule inkl. finansieringstrekk 

396 000 

  

Redusert rammetilskot som følgje av auka skatteanslag  -1 215 000 

Skatteinntekter  

Skatteinntektene er for Vik kommune anslått til kr. 88 951 000 i 2022 (inkl. naturressursskatt).  

Det aller meste av kommunen sine skatteinntekter kjem i form av inntekts- og formuesskatt frå 

personlege skattytarar. Kommunen får i tillegg inntekt frå naturressursskatt, som er ein særskatt 

for eigarar av kraftverk. Rådmann får fullmakt til å gjere budsjettendring ved åretsslutt, når 

naturressursskatten for 2022 er kjent, der naturrressursskatten vert trekt ut og ført på eigen art.  

Skatteinntektene, inkl. inntektsutjamning, er den storleiken det er knytt mest uvisse til i veksten 

i frie inntekter. Samla skatteinntekter for kommunane i 2021 og 2022 er anslått av 

Finansdepartementet i framlegg til statsbudsjettet for 2022. For å anslå skatteinntektene for kvar 

kommune tek ein utgangspunkt i skatt per innbyggjar i kommunen i 2020, framskrive med 

innbyggjartalet i 2021. Ut i frå skatt i 2020 framskriven med innbyggjartal for 2021, blir det 

rekna ut kva prosentdel som kvar kommune får av berekna samla skatt. Denne prosentdelen blir 

nytta vidare til å fordele samla skatteanslag på inntekt og formue mellom kommunane for 2021 

og 2022. Dette trekkjer i retning av at kommunar som har høgare vekst i talet på innbyggjarar 

enn landsgjennomsnittet frå 2021 til 2022 får høgare vekst i skatteinntektene enn det som følgjer 

av føresetnadane for berekninga. Det motsette kan vere tilfellet for kommunar med svakare 

vekst i talet på innbyggjarar enn gjennomsnittet for landet.   

Inntektsutjamning  

Etter kvart som skattetala føreligg vert skatteinntektene omfordelt mellom kommunane, for å 

utjamne skilnadar i skatteinntektene ï vert kalla inntektsutjamning (eller skatteutjamning).  

Inntektsutjamninga jamnar delvis ut skilnadar i skatteinntekter mellom kommunane. 

Inntektsutjamninga for kommunane omfattar inntekts- og formuesskatt frå personlege 

skattytarar og naturressursskatt frå kraftføretak.  

Inntektsutjamninga er illustrert i figur 1. under. Kommunar med skatteinntekter under 

landsgjennomsnittet (kommune B) blir kompensert for 60 pst. av differansen mellom eigen 

skatteinngang og landsgjennomsnittet. Kommunar med skatteinngang over 

landsgjennomsnittet (kommune A) blir trekt for 60 pst. av differansen mellom eigen 

skatteinngang og landsgjennomsnittet.  

Kommunar med skatteinntekter under 90 pst. av landssnittet (kommune C) blir i tillegg 

kompensert for 35 pst. av differansen mellom eigne skatteinntekter og 90 pst. av landssnittet. 

Finansieringa av tilleggskompensasjonen skjer ved at kvar kommune blir trekt med eit likt 

beløp per innbyggjar.  

Inntektsutjamninga for kvar kommune blir berekna fortløpande ti gonger i året, etter kvart som 

skatteinngangen ligg føre. Trekk eller tillegg i inntektsutjamninga blir rekna av mot utbetalinga 

av rammetilskot til kommunen. Endeleg fordeling av rammetilskotet til kommunane i 2022 vil 

ikkje vere klar før i februar 2023, når endeleg skattetal for 2022 ligg føre.  

Inntektsutjamninga for 2022 tek òg utgangspunkt i innbyggjartalet per 1. januar 2022.  

I KS sin prognosemodell utgjer prognose for netto inntektsutjamning for Vik kommune i 2022 

259 000 kr. 

8.2 Eigedomsskatt 

I medhald av eigedomsskattelova §§ 2 og 3a har kommunestyret dei siste åra vedteke utskriving 

av eigedomsskatt på alle faste eigedomar i heile kommunen, med alminneleg skattesats på 7 

promille jfr. eigedomsskattelova § 11 fyrste ledd og differensiert skattesats på 4 promille for 

eigedomar med sjølvstendige bueiningar og fritidsbustadar, jfr. eigedomsskattelova § 12a. 

Dette ligg også til grunn i budsjett 2022 og økonomiplan 2022-2025. For eigedomsskatteåret 

2022 har kommunestyret vedteke at differensiert skattesats for eigedomar med sjølvstendige 

bueiningar og fritidsbustader skal setjast til 3 promille. Reduksjonen på 1 promille i høve 

budsjett 2021 skal finansierast med bruk av konsesjonskraft-disposisjonsfond.  

Eigedomsskatt (tal i 1000) 

 

R. 2020 

Rev. B. 

2021 2022 2023 2024 2025 

Kraftverk - 7 promille 13 264 14 550 12 750 14 550 15 050 15 050 

Linjenett ï 7 promille 2 933 1 330 2 130 2 130 2 130 2 130 

Anna næring ï 7 promille 2 072 2 030 2 030 2 030 2 030 2 030 


















































































































































































